
 ئاماژە جەستەییەكان لە شیعری نالیدا

 گە عمر حمەصاڵحڤم. ى تا

 زانکۆى ڕاپەرین /کۆلیژى پەروەردەى بنەڕەت

 الملخص: 

الانسان نقل مجموعە کبیرة من المعلومات عن طریق التواصل غیر اللسانى، ویتم ذلک عن طریق الاشارات: أى عن   یستطیع         

طریق لغة الجسد و تغیر نغمات الکلمات و ألاصوات ذات المعانى مثل )الضحک و البکاء....( و ان لغة الجسد جزء من علم اللغة 

ا قصد وان بعضها الاخر من دون قصد. ومن الملاحظ أن التعبیر عن طریق لغة النفس ى کما ان بعض هذە التعبیرات من وراءه

الجسد أصدق من استعمال اللغة المنطوقة. وللغة الجسد دور فعال فى لغة الکتابة و خصوصا فى لغة الشعر، وفى القصائد 

لقارىء. وقد لجأ نالى الى الغزلیة نرى ذلک بشکل ملحوظ حیث استخدمە الشعراء لغرض تزیین أشعارهم ووسیلة لجذب ا

استخدام لغة الجسد و برع فیة، لذلک حاولت فى هذا البحث عرض الاشارات المستخدمة لدى الشاعر و المعانى الموجودة وراءها 

حیث ان عنوان البحث هو)الاشارات الجسدیة فى أشعار نالى( و حاولنا خلالها اظهار لغة الجسد. ومن الجدیر بالذکر ان المنهج 

تبع فى البحث هو )وصفى تحلیلى( و طبق على نماذج للشاعر و من ثم تم تحلیلها. ولأجل تکملة فکرة البحث قسمنا البحث الى الم

مبحثین، فى المبحث الاول تم عرض عملیة التوصیل و عناصرها، و انواع الایصال و اللغة الشعریة و دور لغة الجسد فى الشعر، و 

شعارات الجسدیة لدى نالى و فى البدایة أشارات متعددة، ثم الانتقال الى الىى وححت معانهاا عن فى المحور الثانى تحدثت عن الا 

 طریق) الضحک، و الابتسامة، و البکاء....(و اخیرا فقد تم عرض النتائج و المصادر و المرجع.

ئەم لایەنە لە شیعرى شاعیران ڕەنگى  ڕۆلى زمانى جەستە کەمتر نییە لە زمانى ئاخاوتن، بۆیە گرنگى تایبەتى هەیە وپێشەکى:  

داوەتەوە بە تایبەتى لە شیعرە غەزەلییەکانیاندا زۆر بە جوانى زانایى و لهااتوویى خۆیان دەرخستووە. نالیش یەکێکە لەو 

 . شاعیرانەى  بەسەرکەوتووانە لەم بوارە چەندین شیعر و هۆنراوەى هەیە، کە بەشێوەیەکى سەرکەوتووانە ئەسپى خۆى تاوداوە

: بریتییە لە )ئاماژە جەستەییەكان لە شیعرەكانی نالیدا( و هەوڵدراوە زمانی جەستە لە شیعرەكانی نالیدا ناونیشانی توێژینەوەكە

 بەرجەستە بكرێت.

 )وەسفی شیكارییە( و نموونەكانیش لە شیعرەكانی شاعیر وەرگیراون و شیكردنەوەیان بۆ ئەنجامدراوە. ڕێبازەى لێكۆڵینەوەكە

توێژینەوەكە لە دووبەش پێك دێت: لە بەش ى یەكەم كردەی گەیاندن و ڕەگەزەكانی كردەی گەیاندن، و جۆرەكانی     

پەیوەندیكردن و پاشان زمانی شیعری ئەنجا زمانی جەستە لە شیعردا خراوەتە روو، لە بەش ى دووەمیش: باس لە ئاماژە 

ماژە بە یەك ئەندام دەكەن پاشان ئەو دێرانەی زیاترلە ئەندامێك جەستەییەكان لای نالی کراوە، سەرەتا ئەوانەی یەك ئا

بەكاردێنێت ئینجا ئەوانەی بەهۆی دەنگەكانی وەكو )پێكەنین و خەندە و گریان..(واتاكانیان ڕوونكراتەوە. لەكۆتایش ئەنجامەكان و 

 لیسىى سەرچاوە خراوەتە روو.

 -كردەی گەیاندن لە زماندا :

(ی لاتینى،كەبەواتای communes(دەگەڕێتەوە بۆ وشەی )Communicationدن)زاراوەی پەیوەندیكر    

یابیرۆكە و هەست و   )هاوبەش(یا)گشىى(دێت.بەم شێوەیە پێوەندی كردن پرۆسەی هاوبەش ى كردن یاتێگەیشتن لەبارەی شىێ

ڤدا كردەیەكی ئالۆزە و (سیستەمی گەیاندن لەزمانی مرۆ 21: 2005دەگرێتەوە.)حسن مكاوی:  یاكردارێ   ئاڕاستەو ڕەفتارێ 

 (53: 2005پێویسىى بە چەند پاژەیەك دەبیت، بۆ ئەوەی  تێگەیشتن بێتە ئەنجام.)عبدالواحد مشیر:

وشەی) هاوبەش(هەموو ئەم بیرو هەست و زانیاری و شارەزاییانە دەگرێتەوە ، كەقسەكەر و گوێگر لەسەری ڕێككەوتوون. زمانی 

شارەزایی لە كەلتوری هاوبەش خاڵی سەرەكی پێوەندی كردنی سەركەوتوەو بنەمای  هاوبەش )گوتەیی و ناگوتەیی(زانیاری و

 تێگەیشتنە. 

لەلایەکى تریشەوە پرۆسەی بە ڕەمزكردن، واتە نێرەر لە پرۆسەی گەیاندندا پشت بە ڕەمز دەبەستێت بۆ گوزارشتكردن لە      

واتاكانیان شییان دەكاتەوە. ئەم ڕەمزانەش بەرامبەر شتێك یان واتا، لەهەمان كاتدا وەرگر ڕەمزەكانی پەیامەكە بۆ ئاشكراكردنی 

ئەوەی هیچ پەیوەندیەك هەبێت لە نێوان ڕەمزەكەو ئەو شتەی بۆی دانراوە . ئەو رەمزانەش هەندێكیان   واتایەك دانراون، بێ

 دەست و دەم و چاو....هتد.گوتەیین وەكو وشە چاپكراوەكان ، هەندێكیتریشیان لە رێگای نمایشەوەن، وەكو ئاماژەو جوولەی 

پڕۆسەیەكی دەروونی و كۆمەڵایەتی تایبەت بەمرۆڤە ،وەك زانستیش لێكۆلینەوەیە لەگۆرینەوەی   )پەیوەندیكردن بەر لەهەرشىێ  

( بەهۆی بوونی سیستەمێكی 13: 2003واتا لەنیوان تاكەكانی كۆمەڵ لەریگەی دەستەیەكی هاوبەش لەڕەمز(.)عصام الموس ى :

دن كەبریتییە لەزمان .زمان لەپێوەندی كردن زمانی گوتەیی و ناگوتەیی دەگرێتەوە بەم پێیە هەر دەنگ و ئاماژەو پێوەندی كر 

 جولەیەك یا هەر شتێك ،كەهەڵگری واتا بێت بەئامێری پێوەندی كردن دادەنرێت.

 -ڕەگەزەكانی پێوەندی كردن لەپێوەندی كەس ی دا:

 ( Speaker)نێرەر() قسەكەر    -1

هەڵگری واتاو مەبەستە شاراوەكانی پەیامە. )ئەو كەسەیە، كە هەڵدەستێت بەئاراستەكردنی پەیام بۆ كەسێك یان چەند    

پێویستە ڕەچاوی كەسایەتی گوێگر لەرووی تەمەن ،   ( قسەكەر بۆئەوەی مەبەست بپێكێ33: 2008كەسێك(.)شیلان عوسمان:

 كات و بارودۆخی قسەكردن بكات. ڕەگەزو پێگەی كۆمەڵایەتی بكات،هەروەها ڕەچاوی 

قسەكەر ڕەگەزە هەرە سەرەكییەكانی پێوەندی كردنەو پێگەی باڵای هەیە ،چونكە دەتوانی كاریگەری كارا دروست بكات. هەروەها 

 قسەكەر بەهۆی توانسىى زمانی خۆی هەردوو جۆری پێوەندی كردن: گوتەیی و ناگوتەیی بەكاردەهێنێت بۆئاڕاستەكردنی پەیام .

 (Receiver) وەرگر -2

(و لەمێشكداشییان دەكاتەوە، جا ئەگەر پەیامەكە  وەرگر ئەو كەسەیە كە ورووژێنەرەكە  وەردەگرێت، لە ڕێگای)چاو( و )گوێ     

راستەوخۆ و ئاسان بوو، ئەوا خێرا تێى دەگات، ئەگەر ناراستەوخۆش بوو،ئەوا ئەركی مێشك قورستر دەبێت پێویسىى بە 

(. وەرگر ئەو كەسەیە پەیامەكە 172: 1989ڵ دەبێت كە زۆرگرانەو لەوانەشە ئەستەم بێت.)روی.س ى.هیجمان:تێگەیشتنى قوو 

وەردەگرێت، لەوانەیە ئەو وەرگرە تاكە كەسێك یان كۆمەڵێك یان جەماوەرێك بێت وەرگرتنەكەش بەهۆی بیستن یان بینینەوە 

 (.52: 2005دەبێت.)ئازاد رەمەزان:

 

 messageپەیام:  -3

( واتە زانیاری و بیرو هەستە، كە قسەكەر 2005نامەی )نیرەر( ە بۆ وەرگر كە هەڵگری واتاو مەبەستێكە.)عبدالواحد مشیر:       

دەنگی بێت وەكو قسە ،یا وێنەیی بێت وەك نوسین یا جولە و   بەگواستنەوەی بۆ گوێگر لەرێگەی هێما، كەدەش ێ  هەڵدەسىێ

( گوێگرو بارودۆخی قسەكەر كاریگەری هەیە 12: 1999م پێكهاتانە بێت )صالح ابو اصبع:ئاماژەو ڕەنگ یا تێكەڵی هەموو ئە

 لەسەر ئەو پەیامەی دەری دەبرێت، هەمیشە هەوڵدەدرێت پەیام لەئاسىى گوێگرو قسەكەر دابێت بۆئەوەی كاردانەوە رووبدات.

ی پەیامەوە دەتوانرێت خۆشەویسىى و رق و كینە و پەیام زانیاری زۆر لەبارەی قسەكەر روون دەكاتەوە بەجۆرێك لەرێگە       

بیروراو مەبەست و شوێن و پێگەو تەمەن و ڕەگەزی قسەكەر تا رادەیەكی باش بزانی ، هەروەها دەشێت تاكە پەیامێك هەڵگری 

لەنێوان بەنەبوونی پەیام یا نەگوێزانەوەی پەیام   چەند مەبەستێك بێت ،كەلەویست و مەبەسىى قسەكەرەوە سەرچاوە دەگرێ 

 (36: 2008قسەكەرو گوێگر هیچ پێوەندیەك ئەنجام نەدراوە چونكە بەنەبوونی پەیام كاردانەوەش نابێت.)شیلان عوسمان:

 Codeكۆد: -4

ئەو فاكتەرە ڕەمزیەیە ،كەوەك هەڵگرو گوێزەرەوەی واتاو زانیاریەكان كاردەكات. كۆد ڕەگەزێكی گرنگی پرۆسەی پێوەندی      

بەهەموو شێوەكانیەوە لەناوچەیەك بۆ ناوچەیەكی دی لە ولاتێك بۆ وڵاتێكی دی و لە کەسێکەوە بۆ کەسێکى كردنە، ئەم كۆدەش 

تر لە ئاسىى ڕۆشنبیرى و هۆشیارى فکرى کۆدەکە دەگۆڕێت. كۆدی هاوبەش لەنێوان تاكەكان دەبێتە هۆی دروستكردن 

 . وگواستنەوەی كاریگەرییەكان لەبەر ئەوەی هەڵگری بەها مرۆییەكانە

 

 noiseژاوەژاو:  -5        

ژاوەژاو،بریتییەلە هەر پێکداچوونێک، كەببێتە بەربەست یاكاریگەری خراپی هەبێت لەسەر پرۆسەی پێوەندی كردن،)صالح          

كەروونكردنەوەی پەیام كەم كاتەوە( كەواتە هەر بەستێک،كە كار لەتەوەرەی پێوەندی كردن   ()یا هەرشىێ29: 1999ابو اصبع:

 بكات یا ببێتە بەربەست لەگەیشتنى پەیام و كاردانەوەی پەیام بەشێوەیەكی دروست بە ژاوەژاو ناودەبرێت.

 كەناڵ: -6

كەناڵ هۆی گەیاندنە لە نێوان )نێرەر و وەرگر(دا. سیستەمی گەیاندن كاتێك سەركەوتوو دەبێت ئەگەر وەرگر لەمەبەسىى        

)هەموو و تەم و مژاوی نەبێت.   )نێرەر( بگات و )نێرەران(شارەزایی كەلتوری یەك بن و پەیامەكەیان ڕاستەوخۆ و مەبەست داربێ

دەگوازرێتەوە، لەپەیوەندی كەس ى دا بەهۆی زاراوە دەگوازرێتەوە ، لەباری پەیوەندیكردنی  پەیامێك لە ڕێگای هۆكارێكەوە

 (54: 2005جەماوەری بەهۆی كتێب یا گۆڤار یا ڕۆژنامە یا ڕادیۆ یا تەلەفزیۆن یا سینەماوە دەگوازرێتەوە(. )ئازاد ڕەمەزان:

 -پرۆسەی پەیوەندیكردن لە زمانی شیعردا: 

وەندیكردن لە زمانی مرۆڤدا كردەیەكی ئاڵۆزە و پێویسىى بەچەند پاژەیەك دەبێت،بۆئەوەی تێگەیشتن بێتە پرۆسەی پەی          

ئەنجام .سەرەتا)نێرەر(بیرێكی لا دروست دەبێت ،دوای ورووژێنەرێك ،ئەنجا وەریدەگێرێتە سەر هێمایەك كە لەلای )وەرگر( واتاى 

 (53-52: 2005كیدەداتەوەو تێگەیشتن ڕوودەدات )عبدالواحد مشیر:روونە و پێى ئاشنایە،ئەویش بە گوێرەی پێویست لێ

كردەی گەیاندن واتە گواستنەوەی زانیاری لە شوێنێكەوە بۆ شوێنێكی تر، كاتێك گەیاندن ڕوودەدات بەشەكانی بەرپرسن      

جیاوازن لە سیستەمێکەوە لەكردەی گەیاندن دەوریان هەیە لە سیستەم گەیاندن. هەرچەندە سیما سەرەكییەكانی ئەم بەشانە 

بۆ سیستەمێکیتر. هەموو كردەیەكی گەیاندن دەبێت نێرەر و وەرگرێكی هەبێتن، كە زانیاری لە نێوانیان دەگوازرێتەوە. دەبێت 

وەرگر ئاشكرا بێت لە نێرەر لە لایەنی كاتی یاخود شوێنى یان هەردووكیان. و دەبێت نێوانێك هەبێت لەنێوان نێرەر و وەرگر. 

(كەوایە پێوەندیكردن ئەو پرۆسە 32: 1982ا ناوەندەكە دەبێت گونجاو بێت بۆ سروشىى ناردنەكە.)موفق حمدانی: هەروەه

 زمان ئەنجام نادرێت، جا ئەو زمانە زمانی نوسراو یا گوتراو گوتەیی و ناگوتەیی بێت.  ئاڵۆزەیە، كە بەبێ

نابێت و كاریگەری دروست نابێت )ئەركی پەیوەندیكردن هەر گوزارشتێك ئەگەر نەچێتە پرۆسەی پەیوەندیكردنەوە كارا    

سەرچاوەی هەموو ئەركەكانی تری زمانە ،ئەگەر بێت و لە ئەركە جیا جیاكانی زمان وردبینەوە،دەبینین پێوەندیكردن هاوبەش ى 

انین بڵێین (. كەواتە دەتو 63: 2005.)ئازاد ڕەمەزان علی:  هەموو ئەركەكانی ترە و زمانیش ڕۆڵی باڵای تێدا دەگێرێ 

پێوەندیكردن،بریتییە لەگواستنەوەی بیرو ڕا و زانیاری و هەست و سۆز و كاریگەری دروستكردن لە وەرگرانی  لەڕێگەی زمانی 

هاوبەش لەنیوان بەشداربوان.زمان پێوەندیەكانی تاك ڕێكدەخات و كارەكانی ئاسان دەكات هەر ئەمەشە هانی دەدات،كە 

 سانە پەیوەندی بكات ، كە لەزمانی تێدەگەن و لە زمانیان تێدەگات.هەمیشە حەز بكات لەگەڵ ئەو كە

زمان لە بەكارهێنانی ڕۆژانەی مرۆڤ، وەك كەرەسەیەك بۆ تەواوكردنی گەیاندن لە نێوانی و دەوروبەرەكەی بەكاریدەهێنێت. لە     

سەرەكی زمانە. بەواتای گشىى گواستنەوەی  ڕاسىى دا هەر بۆ گەیاندن نییە، بەڵكو ئەركی تری هەیە، بەڵام كردەی گەیاندن ئەركی

 (66: 2005واتاکانە بۆ نیشانەی دەنگی.)نسیم عون: 

 جۆرەكانی پەیوەندیكردن:

بەجێ دەكات. ئەو   بەجێى دەكات، هەروەك چۆن ئەركەكانی تر جێ  پەیوەندیكردن تەناا ئەركێكی بایلۆجی نییە، كە مرۆڤ جێ      

ەڕێوە دەبات دووجۆرە بە شێوەی گوتەیی و ناگوتەیی. كە هێماو ڕەمزە هاوبەشەكانی نێو هۆكارانەی پرۆسەی پەیوەندیكردن ب

كۆمەڵگایە، كە بە گوێرەی كۆمەڵگاكان گۆڕانیان بەسەر دێت. ئێمە تەنیا بە زمانی گۆكراو پەیوەندی ناكەین، بەڵكو لە ڕێگای 

شێوازەی فلان كەس قسەی پێدەكات وای لێكردم چەند كردەوەیەكیش پەیوەندیدەكەین. بۆ نموونە زۆر جار دەڵێین )ئەو 

هەست بەم شتە بكەم( واتە پلەی دەنگ و شێوەی ڕوخساری، یان گرژبوونی هەندێك لە ئەندامانی جەستەی...هتد، هەروەها 

وە. قسەكردنیش بە گوێرەی هێز و ئاوازە و ئاماژەكانی جەستەی مرۆڤ واتایەکى جیا لەو واتایە دەدات ،كە وشەكان هەڵیانگرتو 

ئێمە لە كاتی قسەكردندا لەگەڵ كەس ى بەرانبەرمان زۆر جار، كە وەسفی دەكەین و دەڵێین )پیاوانەیە یان سارد و سڕە یان 

لەم سیفاتانە(، یان تێگەیشتن بەهۆی) پێكەنین، خۆ گرژكردن، ڕوخسار بەیەكدادان، جولەی سەر،   كچانەیە یان هەر جۆرێ

ێگەی چەند هۆكارێكی ترەوە پەیوەندی دەكەین وەكو جۆر و مۆدەی جل و بەرگ و سەیارە باوەش بە یەكتردادان...( یاخود لە ڕ 

 و...هتد. 

 پەیوەندیكردنی گوتەیی) هێما زمانییەكان(: -１

ئەم جۆرەیان لە ڕێگەی بەكارهێنانی زمانەوە ڕوو دەدات، واتە بۆ گواستنەوەی پەیام پێویستمان بە دەربڕینە زمانییەكان        

دەبێت، كە بەشێوەی دەنگ یاخود نوسینەوە دەگوازرێتەوە بۆ وەرگر، ئەویش لەگەڵ فەرهەنگی مێشكی بەراوردی دەكات تاكو لە 

پرۆسەیەش پرۆسەیەكی ئاڵۆزە. ئەم جۆرە پەیوەندیكردنە پشت دەبەستێت بە یاساكانی زمان بۆ مەبەست و پەیامەكە بگات. ئەم 

دەربڕینەكان و تاك لە ژیانی ڕۆژانەی بە زۆرى پشت بەم جۆرە پەیوەندیكردنە دەبەستێت ، بەڵام لەهەمان كاتدا هەندێجار بۆ 

 ڕوونكردنەوەی واتاكەی پشت بە پەیوەندی نا گوتەیی دەبەستێت.

ئەم پەیوەندیكردنە كە لە ڕێگای دەنگەكانەوە ئەنجام دەدرێت، كەواتە لە ڕێگەی وشەی گۆكراوە و بریتییە لە كۆمەڵێك ڕەمز،       

كە دەربڕی هەڵوێستێكن لە پەیوەندیكردندا. مەرجی بوونی نێرەر و وەرگر پێویستە، واتە پەیامە دەنگییەكە لە دەمی نێرەرەوە بۆ 

ەوە بۆ ئەوەی پەیوەندیكردنەكە بە شێوەیەكی ڕاست ئەنجام بدرێت و كرداری وەرگرتن و تێگەیشتنەكە گوێی گوێگر دەگوازرێت

وشەكان بە كۆمەڵێك واتا   ڕووبدات. پەیوەندیكردنی دەنگی بە یەكێك لە تایبەتمەندییە نایابەكانی مرۆڤ دادەنرێت، كە دەكرێ 

پەیوەندیكردندا وشەكانیش یارمەتی مرۆڤ دەدەن بۆ ئەوەی بە وردی و  باربكەین. ئەمەش بە توانایەكی مرۆڤی دادەنرێت لە بواری 

بە ڕوونی گوزارشت لە بیرە ئالۆزەكانیان بكەن، هەروەها یارمەتی گواستنەوەی بیر و بۆچوون و هەست و سۆز دەدەن.)شنە 

 (19، 2001ابوبكر، 

 پەیوەندی ناگوتەیی )هێماى نازمانی(: /٢

ئەوەی زمانی)زار دەنگی( بەكار باێنرێت، واتە وشە و دەنگ تیایدا بەكارناهێنرێت، بەڵكو پەنا   ەیام بێبریتییە لە گواستنەوەی پ      

دەبرێتە بەر شێوازی ئاماژە و هێماكاری و زمانی  چاو و جەستە، كە دوور لە دەربڕینى زمانی كار دەكات. )پەیوەندی نا گوتەیی لە 

وسراو كۆنترە، بنچینەی دروست بوونی زمانە، هەموو ئەو پرۆسانەی لەیەكگەیشتن ڕووی مێژووییەوە لە زمانی گۆكراو و زمانی ن

بە نووسین یا بە قسەكردن دەرببڕێت. گوێگر لەم جۆرە پەیوەنیكردنە بە زۆری پشت دەبەستێت بە هەسىى   دەگرێتەوە، كە ناكرێ 

(ئەو نیشانەو هێما نازمانیانە 11، 2009بینین و شیكردنەوەی بە یاسا كۆمەڵایەتی و دەروونییەكان(.) شیلان عوسمان، 

دەگرێتەوە، كە كۆمەڵ لەسەری ڕێككەوتوون وەك جولەی جەستە. ئەمانەش هۆكارێكن بۆ گواستنەوەی ئەوەی لە ناخدایە بۆ 

چاو و ئەوەی هێما زمانییەكان بەكار بێنین، كەواتە هێما نازمانییەكان بریتیین لە ئاماژە و هێما و سیمای دەمو   بەرانبەرەكەت بێ

جوڵەی جەستە....هتد. ئەمەش لەبەر ئەوەی  ئێمە خاوەنی كۆمەڵێك هەسىى جیاوازین، لە ڕێگای ئەم هەستە جیاوازانەوە 

دەتوانین بیستن و بینین و بۆنكردن ئەنجام بدەین. ئەم فرە هەستییە وامان لێدەكات كۆدە ئاڕاستەكراوەكان وەرگرین، ئەگەر 

( چونكە مرۆڤ زۆرجار لەگەڵ بەكارهێنانی هێما دەنگییەكان پەنا دەباتە بەر 202، 2004 كۆدی دەنگیش نەبن() ڕێبین رەسول،

هێما نا دەنگییەكان بۆ ڕوونكردنەوەی واتاكان، واتە بۆ ڕوونكردنەوەی واتاكەی و گەیشتنى پەیام بە دروسىى پەنا بۆ بەر زمانی 

 امەكە بە ناتەواوی و نا ڕوونی دەگات.بەكارهێنانی زمانی جەستە هەندێجار پەی  جەستە دەبات، چونكە بێ

 زمانی شیعر: •

شیعر زمانێكی خوازراوە و پڕە لەهەست و سۆز و ئاخاوتن لەگەڵ ویژدانی مرۆڤ دەكات بە مەبەسىى كاریگەركردنە سەری.      

شاعیران مامەڵەیەكی تایبەت لەگەڵ وشە دەكەن و بە شێوەیەكی ئاسایی بەكاریناهێنن، بەڵكو بەجۆرێك بەکاریدێنن، كە جۆرە 

ییەكی هەیە لە بەكارهێنانی وشەكان بۆ كەسێكی تر نابێت و ڕێگە پێدراو نییە.  زمان لە ئەفسونێك ببەخشێت. شاعیر جۆرە ئازاد

شیعردا گرنگییەكی زۆری پێدەدرێت، چونكە ئەدەب بەهۆی زمانەوە بونیاد دەنرێت و داهێنانی تیا دەكرێت، واتە زمان كەرەستەی 

بەرێوەدەبات، هەر ئەمەش وایكردووە، كە زمانی شیعر  سەرەكی پێكهاتنى شیعرە.  پەیوەندییەكانی دونیای دەرەوە و ناوەوە

 گوزارشتكەر بێت. بۆیە وشە و زاراوەكانی شاعیر هێماو نیشانە دەنوێنن و پێویستیان بە ڕاڤە و گونجاندن هەیە.

الەتیکى بونى ئەو پەیوەندییە بەناویەکدا چووەى نیوان زمان و دەروونى مرۆف ئەوەمان بۆ دەردەخات بۆچى زمانى شیعر ح     

چەسپاو و نەگۆر وەرناگریت و هەمیشە لە گۆرانیکى بەردەوامدا دەبیت، چونکە بە پیى گۆڕانى بارى دەروونى شاعیر دەربرینە 

شیعرییەکانیش ى دەگۆرێن و شێوەى جیاواز و هەمەجۆر وەردەگرن. ئەمەش ئەوە دەردەخات کە شیعر یەکێکە لە سەرچاوەکانى 

پیویسىى بە بوژانەوەیەکى بەردەوام هەیە بۆئەوەى وشک نەبیتەوە و نەزۆک نەبیت و شیعریش  نوی بوونەوەى زمان، چونکە زمان

( زمان لاى خەلک هۆیەکە بۆ 284، 2006ئەو سەرچاوە سەرەکییەیە زمان دەپاریزیت و  نویى  دەکاتەوە.)پەریز سابیر، 

عیر بەرزکردنەوەى ئەو زمانەیە. واتە لە ریگاى پەیوەندیکردن ، بەلام لە شیعردا سروشتیکى تایبەتى وەردەگریت و ئەرکى شا

بەهرەى تایبەتى خۆیەوە لە کاریگەرترین شیوەدا ریکى بخات و چەند بە توانا بیت لە خولقاندنى زمانى تایبەتیدا ئەوەندە زیاتر 

 داهینانى دەبیت.

 زمانی جەستە: 

یك دەكەنەوە و بەهانایانەوە دێن تاكو باشتر لە شتەكان زمانی مرۆڤ  لە ڕێگەی كەرەستەكانەوە هەمیشە دوورەكانی بۆ نز         

بكەن و هەم لە ڕێگەی جەستەی خۆیەوە خواست و ئارەزوو دەگەیەنێت. ئەم جۆرەش لە پەیوەندی زمان   بگەن و دركیان پێ

ئاماژەو هێما و جولە   ، بەڵكو كۆمەڵێ  وەردەگێرێتە سەر زمانێكی تر، كە دەنگ و بەكاربردنی بایۆلۆژی زمان تیایدا ڕۆل نابینێ

( زانای ئەمریكی )ئەلبێرت 35، 2013ماناكان دێنن و دەبەن ، ئەم جۆرە پەیوەندییە بە )زمانی جەستە( دەناسرێت)محمد تەها: 

مهارابین( لە دوای لێكۆڵینەوە زانستییەكەی گەیشتە ئەو ڕاستییەی كە )لە سەدا حەوتی مرۆڤ بە وشەكانەوە و لە سەدا س ى و 

(زمانی 7، 2014وازی دەنگی و لە سەدا پەنجاو پێنجی بە زمانی جەستە پەیوەندییەكانیان ئەنجام دەدەن()ئالن بیز، هەشىى بە ئا

جەستە ئەو زمانەیە لەگەڵ ئاخاوتن بەكاری دەهێنین. كاتێك قسەدەكەین چاو و دەست و سەر...دەجوڵێنین و هەر جولەیەك 

اتاكە زیاتر ڕوون دەكاتەوە. هەروەها لە ڕێگەی بەكارهێنانی زمانی جەستەیی مانایەك دەبەخشێت یاخود لەپاڵ هێما زمانییەكە و 

.  واتە ئەندامانی ئاخاوتن بەكاردێنین بۆ دەڕبرین لە  هەندێك زانیاری كەسیت بۆ ڕوون دەبێتەوە وەك شەرم و ترس و دڵەڕاوكێ

هەروەها لە ڕێگەی زمانی جەستەوە دەتوانین ناخمان، بەڵام بۆ روونكردنەوەی ئەوەی لە ناخمانە هەموو جەستە بەكاردێنین. 

هەست بە ڕاستگۆیی و نا ڕاسىى دەڕبرینى كەسەكە بكەین، چونكە جەستەی كەسەكە ئەوە ئاشكرا دەكات كە ئایا لە قسەكردندا 

( بۆ 37، 1378یر،تەواوكەری زمان بێت، یا بەتەنیا هەڵگری پەیام بێت()نادر جهاانگ  راستگۆیە یان نا) ئەم كۆدە نازمانیانە دەتوانێ

جەستە زمانێكی تایبەتی هەیە كە دەربڕی بیروڕاو نیازەكانیەتی و زۆرجار كەسایەتی كەسەكانە. هەموو جولەیەك واتایەك 

 دەبەخشێت، كە زۆرجار لە وشە ماناكەی قوڵترە.

 ڕۆڵی زمانی جەستە لە شیعردا:

زمانی جەستە دەورێكی باڵای هەیە لە زمانی شیعردا بەتایبەتیش لە شیعرە غەزەلییەكان چونكە لەم كاتانە شاعیر زیاتر بۆ        

دەربڕینى ناخی یاخود بۆ وەسفكردنی كەس ى بەرانبەری پەنا دەباتە بەر زمانی جەستە. تەناا بۆ وەسفكردنی بەرانبەر نییە بەڵكو زۆر 

ست و خۆشەویسىى یان ڕاستگۆیی و نا ڕاستیش پەنا دەباتە بەر زمانی جەستە، چونكە زۆر جار وشەكان جار بۆ دەربڕینى هە

 بەتەناا ناتوانن بە جوانی یاخود بە تەواوی دەربڕی ناخیان بن بۆیە بۆ زیاتر ڕوونكردنەوە زمانی جەستە بەكاردەهێنن.

شیعرە غەزەلییەکاندا بەدى دەکرێت، چونكە شیعری غەزەلی زیاتر هەروەک پێشتر ئامازەمان پێدا زمانى جەستە زیاتر لە         

باس لە لەشولاری ڕەگەزی بەرانبەر دەكات. وەك ئاشكرایە شاعیر زیاتر خوو بە جەستەوە دەگرێت. هەربۆیە جوانی ڕووكەش ى 

شە دەردەخات. چونكە بەلاوە پەسندە، بەتایبەتیش لە وێنەی غەزەلدا. ئەم ڕووكەشەش یەكەمین هەنگاوە كە ئاماژەكانی لا 

  قسە گوزارشت لەخۆی دەكات لە ڕێگەی چاو و دەم و دەست و ڕۆیشتنەوە، كە بەبێ  جەستە زمانحاڵی خاوەنەكەیەتی و بەبێ

  وشە كەس ى بەرانبەر تێدەگەیەنێت. بەو پێیەش زمانی جەستە مانا و كاریگەری زیاتری هەیە لە زمانی ئاخاوتن و نوسین كە هەندێ

 گەیاندنی بەرانبەریان نییە.جار توانای تێ

 :ئاماژە جەستەییەكان

ژمارەیەكی بەرچاو لە ئەندامانی جەستە بەشداریان لە زمانی جەستەدا هەیە. جولەی ئەندامانی لەش دەوری سەرەكییان        

هەر ئەندامێك بە پێى  هەیە لەو پەیوەندییەدا كە بە زمانی جەستە ناسراوە. زۆر لەو ئەندامانە بە تەنیاش دەور دەبینن. تەنانەت

 ، ئەو ئەندامانەی كە بەشداری كارایان هەیە لە زمانی جەستە بریتیین لە: جولەكانی زیاتر لە پەیامێك دەگەیەنێ

 :حالاتی ڕوخسار -１

ڕوخسار بەیەكێك لە هەرە چالاكترین بەشەكان دەژمێردرێت، كە بەشداری لە پەیوەندیكردنی مرۆڤدا دەكات، ئەمەش        

یبەتمەندی دەگرێتەوە وەك: جولەی چاو، برۆ، لێو....هتد، كەواتە حالاتی ڕوخسار سەرچاوەی زانیارییە. چەندین تا

هەرەگرنگترین بەشەكانی ڕوخسار )چاوەكانە( سەرەرای ئەوەش وەك هەموو ئەندامەكانی تری جەستەی مرۆڤ )چاوەكان( 

( هەر بۆیە روخسار كاراترین بەش ى 64، 2008 بەشداری لە گواستنەوەی پەیامی جۆراوجۆردا دەكەن.)شنە ئەبوبەكر،

و   جەستەیە، چونكە زۆربەی هەستەكانی لەسەر ڕوخسار ڕەنگدانەوەیان دەبێت وەك هەسىى خۆش ى یا ناخۆش ى و دڵەڕاوكێ

دڵتوندی و سەرسورمان و چەندین هەسىى تر  كە بەروخسارەوە دیارە ئەم كەسە هەست بەچی دەكات، واتە ڕەنگدانەوەی ناخی 

 ەكانە بێ ئەوەی هێما زمانییەكانی بەكار بێنین. جگە لەمانە هەر جولەیەكیش لە ئەندامەكانی روخسار واتای تایبەتی هەیە.تاك

جۆری ڕوانین و جولەی جیاوازی چاو هەڵگری چەندین پەیامن، چاو تروكاندن یان نەتروكاندن، هەردوكیان واتای  چاو: -２

ەزنەكردن لە ڕووداوێكە لەبەرچاومان ڕوودەدات، جاری واش هەیە بێ تایبەتی خۆی هەیە. داخستنى چاو بە مانای ح

  دەنگێكی ناخۆش یا جولەیەكی مەترسیدار لەبەر چاومان ڕوودەدات، بێئەوەی بۆخۆمان بڕیارمان دابێ  ئەوەی بمانەوێ 

 چاومان دادەخەین.

داخستنى چاو واتاى چوونە جهاانى دەرەوە و جارى واش بۆ حەسانەوە و ئارامییە.جولەیەكی چاو، كە داگرتنى یەكێك     

. كردنەوەی چاو و  لە چاوەكان بە واتای ئۆكەی دێت، هەڵتەكاندنی چاویش وەك دژایەتیكردن یا وەڵامی نەرێنى وەردەگیرێ 

ەگیرێت. بە گەشانەوەی بیلبیلەی چاو و گەورە دەركەوتنى مانای دلخۆش بوون گرژكردنی بە واتای توڕەیی و ناڕەزایی وەرد

كە شتێكی بیستووە بڕوای   و بەختەوەریەتی و بە گرژی چاوەكانیش لەكاتی قسەكردنی لەگەڵ بەرانبەردا دەردەكەێ

 (.82، 2015پێناكات.)ئالن بیز، 

ئاماژەی تر بدەین.   ەم ئاماژەیە پێویستە سەرنجی كۆمەڵێبرۆ نیشانەی چەندین هەست بێت و بۆ ڕاڤەكردنی ئ  : دەكرێ برۆ  -３

وەكو دەربڕینەكانی هەردوو چاو ئەوەش تا ڕاڤەكەمان تەواو بێت. نمونەش بۆ ئەمە ڕەنگە كەسێك كاتێك تووڕە ببێت 

ی برۆكانی زیاتر كرژ بێت لەوەی كەكەسێك  نیگەران بێت،ئەمەش لە كەسێكەوە بۆ كەسێكی تر دەگۆڕێت. ئەو هەستانە

، 2015كە برۆی كرژ ئاماژەی پێدەكات بریتین لە توڕەیی و نیگەرانی سەرگەردانی و بیركردنەوەی قوڵ)گەیس و گرۆس، 

90) 

، لەگەڵ دەستیشدا هاوبەش ى دەكا لەگەیاندنی پەیامدا. یەكێك  بەتەنیا پەیامی تایبەت بگەیەنێ  : جگە لەوەی دەتوانێلێو -４

زمانی جەستەدا پێكەنینە. پێكەنینیش چەندین جۆری هەیە.هەر لە بزەوە تا دەگاتە لە گرنگترین بەشداریەكانی لێو لە 

قاقا و پێكەنین بە دەنگی بەرز. زۆر جاربش پێكەنینەكە جۆرێك واتای نەرێنى تێدایە. واتە پێكەنین نەك بۆ خۆش ى و 

 ڕەزامەندی، بەڵكو وەك گاڵتە و سووكایەتی بە قسەی بەرانبەر.

خاوەنەكەیەتی. هەروەها مرۆڤ زۆرجار لێوی   لەكاتی ترس و توورەیی دا نیشاندەری ترس و دڵەراوكێىلەرینەوەی لێو       

جار بە   . بەڵام هەندێ خۆی دەگەزێ ئەمەش نیشانەی پەیبردنی لەناكاو بە شتێكە، جاری واشە پەشیمانی دەگەیەنێ

مە  لە ڕێگای جوولەی هاوبەش ى دەست و لێو بەشداری لەگەڵ ئەندامێكی تر واتا دەدات وەكو داواكردنی بێدەنگی. ئە

 دەبێت.

: دەستەكان هاوبەش ى لە ژمارەیەكی زۆری ئەو جولانەدا هەیە. كە پەیامیان تێدایە و واتا دارن توێژینەوەكان دەستەكان -５

دەریانخستووە كە ئەو مرۆڤانەی وزە و تین و گوڕیان زۆرە لە كاتی ئاخاوتندا بەردەوام دەستیان دەجولێنن. بە 

ێچەوانەوە ئەوانەی كەمتر دەستیان دەجولێنن پتر پشت بە لۆژیك و ڕاڤەكردن دەبەستن.ئەوانەی زێدەرۆیی دەكەن لە پ

جولەی دەستیان  لەكاتی قسەكردن لەبەرچاوی بەرانبەرەكەیان لاواز دێنە بەرچاو، واتە كاریگەرییان لەسەر 

سنگ بە واتای خۆ بەدوورگرتن و پارێزگاری دێت. ڕاگرتنى  بەرانبەرەكەیان كەمترە. )تێك ئاڵانی هەردوو دەستەكان لەسەر

پەنجەی شەهادە لە تەنیشىى سەر و نزیك چاو و نوقاندنی پەنجەكانی تر، بەواتای قووڵ بوونەوە لە شتێك یان 

چارەسەری كێشەیەك دێت، یاخود ڕاگرتنى پەنجەی شەهادە لە تەنیشت ڕوو لەگەڵ دانانی چەناگە لەسەر پەنجەكانی 

 (.81، 2008ماژە بە ڕەخنەگرتن دێت.()شنە ئەبو بەكر، تر ئا

 

 

 بەش ی دووەم:  ئاماژە جەستەییەكان لە شیعرەكانی نالی دا:

ئەو ئاماژە جەستەییانەی مرۆڤ دەریدەبرَێت هەندێكیان خۆویستن و هەندێكیان خۆنەویستن. ئاماژە خۆویستەكانیش بونەتە      

نەریتێك كە زۆرجار لەگەڵ ئاخاوتن بەكاریان دێنین و لەوانەیە نەتوانین ڕێگە لە ئاماژە خۆویستەكانیش بگرین تاكو بەكارینەهێنین 

ەتە نەریتێك و لێمان جیا نابێتەوە. ڕەنگە ئەنجامدانی ئاماژە خۆنەویستەكان قورستر بێت، هەروەها چونكە هەروەكو وتمان بوو 

ئاگا ڕوو دەدات، چونكە لە میانیاندا ڕاسىى ناخی خۆمان   مەبەست و بەبێ  دەربڕینیان نیشانەی ئەوەیە كە بەبێ

ویست و ئارەزووی واتە لە ژێر كۆنترۆڵی مرۆڤ ( ڕەفتارەكانی مرۆڤ هەندێكیان بە 77، 2015دەردەخەین)كەیس و گرۆس، 

خۆیاندان و لێیان بە ئاگایە، )هەست( لە ئەنجامدان و نەدانیان بەرپرسیارە. هەندێكیتر خۆنەویستن و لە ژێر كۆنترۆڵی )نەست( 

رى فسیۆلۆجی جولەی ئەندامەكانی جەستەی مرۆڤی هەن كە تایبەتن بە تاكەكان خۆیانەوە، یان لە ئەنجامی كردا  دان. هەندێ

كەس زیاد لە پێویست چاو دەتروكێنى یان دەكەنەوە. یان شانیان   ڕوودەدات ولە ژێر كۆنترۆڵی تاك دانین. بۆ نموونە هەندێ

جولەیەكی خۆنەویست دەكات. یان جولەیەك لە ئەنجامی كرژبوونی ماسولكەكانی دەموچاو ڕوودەدات. ئەمانە خۆ ویست نین 

(لە 51، 2006ك و لەوانەشە هۆكارێكی دەرونیان لە پشتەوە بێت.)هێمن عبدولعەمید شەمس، بەڵكو بەشێكن لە ڕەفتاری تا

شیعرەکانى نالیش ژمارەیەكی زۆر ئاماژە جەستەییەكان بەرچاو دەكەوێت هەریەكەو مەبەستێك دەپێکێت بەتایبەتی لە شیعرە 

 ایی شاعیر دەردەخات.دڵدارییەكان  زمانی جەستە زۆر بەكار هاتووە. ئەمەش لێااتوویی و بەتوان

 

:ئاشكرایە زمانی جەستە كەسایەتی ناوەوەی مرۆڤ دەردەخات و یەكێك لەم بەشە گرنگانە ڕووخسارە، كە ڕووخسار -１

كاریگەری هەیە لەسەر پیشاندانی ناخى كەسەكان چونكە)زۆر جار ڕوخسار یەكەم بەشە لە جەستەی كەسێكدا 

كە بریتین لە ئاوێنەی هەستەكانمان.   كە چاوەكان لە خۆ دەگرێ تێبینى بكەین و تاڕادەیەك كەسەكان بناسین، چون

جار دەربرینەكانی دەموچاو هەموو شتێكمان بۆ   هەروەها ئەو بەشە زۆرترین دەربڕینى هەیە لە جەستە، بەڵام هەندێ

اڵەتی دەدات. بۆیە پێویستە سەیری شوێنێكی تر بكەین بۆ گەڕان بەدوای ح  دەرناخات یان مانایەكی هەڵەمان پێ

 (81، 2015هەسىى كەسەكە()كەیس و گراس، 

 گەر ئاب و تابى جەننەتى یو دۆزەخیت دەوێ 

 (٢٤٠بنوارە نێو چەوانى بە شوش و برۆى عەبوس)لا

لێرە ئاماژە بە کەسانى بەهەشىى و کەسانى جەهەنەمى دەکات کە لە ڕێى نێو چەوانیانەوە دیارە، ئەگەر نێوچەوانى        

ەو کەسە کەسێکى بەهەشتییە، بەڵام کەسە جەهەننەمییەکان نێو چەوانیان گرژ دەکەن و کەسەکە ڕووخۆش بوو ئ

هەر لە ڕووخساریان دیارە کە جەهەننەمین. واتە بەهەمان شێوە ئاماژەى جەستەى بەکار هێناوە کە لە نێوچەوانى 

 مرۆڤەکان دیاردەکەوێت کە خەڵکى بەهەشتین یان جەهەننەمى.

 ەر دامکە هاتى تێغى بێزاریت لەس

 (٣1٢سەرى خۆم خود بە خود هەڵگرت و  رۆییم)لا

شاعیر زۆر بەجوانى لەم دێرەش ئامازە جەستەیى بەکارهێناوە و لە رووخسارى ئامازەى بە بێزارى داوە بە بەرانبەر        

بە خۆشەویستەکەى و نالى دەڵێ مە تۆ هاتى بۆ لام و لە جیاتى دڵ دانەوە و دڵ شاد کردن، تیغى تورەییت دا لەسەرم، 

 منیش لەداخان سەرى خۆم هەڵگرت و ڕۆیشتم. 

 بە ضاهیر گەر مەگەس دارە، بە باطین صەد چەمەن زارە

 (٤٩٣بە صورەت یەك بە یەك خارە، بە مەعنا صەد گولوستانە )لا

شاعیر لێرەباس لەوە دەكات و  دەڵێت هەرچەندە بە ڕواڵەت وەكو مێش و مەگەز دیارە، بەڵام لەناخەوە جێگای سەوزاییە،      

خۆی سەد گولستانە. لەم دێرە تابلۆیەکى  زۆر جوانی داتاشیوە خۆی ڕاستە باس لە هەروەها بە ڕووخسار وەكو دڕكە، بەڵام 

ڕووخسار دەكات، بەڵام مەبەسىى لە ڕێگای مەككەیە بەدیمەن خاوێن نییە و پڕە لە مێش، بەڵام لە ڕاستیدا شوێنى گوڵ و 

 باخچە خۆش و جوانە.، كەچی خۆی بەقەد سەد  گوڵزارە، و هەرچەند مرۆڤ كە سەیری دەكا هەر دڕك ئەبینێ

: گوزارشت كردن بە چاو بە گرنگترین شێوەی پەیوەندیكردن دادەنرێت بۆ گەیاندنی پەیام، چونكە زمانی چاو -２

دەتوانێت  زۆر بابەتی ورد و ناسك و چەندین پەیام بگوازێتەوە. چاوەكانی مرۆڤ خاوەن زمانێكی تایبەتن  دەتوانێت ) 

ی، دلخۆش ى....( و چەندین چەمكی تر پیشان بدەن.. لەبەر ئەوە  مرۆڤ بە پێكەنین، تووڕەپی، ماندوێىى، شلەژاو 

چاوەكانی گوزارشت لە خۆشەویسىى و ڕق و كینە دەکات. چاوەكانی مرۆڤ وەكو زمان گفتوگۆ دەكەن، بەڵام جیاوازی 

بۆ چەندین  لەگەڵ زمان ئەوەیە كە پێویسىى بە فەرهەنگ نییە. بۆیە لە زمانی شیعریدا زۆر جار چاو بەكار دێت

مەبەسىى جیا جیا ئەمەش دەكەوێتە سەر لێااتوویی و توانای شاعیرەكە، نالیش یەكێكە لەو شاعیرانەی لەناو 

شیعرەكانی بەتایبەتی شیعرە غەزەلیەكان چەندین ئەندامی جەستەی بەكار هێناوە، واتە زۆر بەسەركەوتوانە و 

لەچەندین شیعریش ئاماژەی بە چاو كردووە و بەكاریاێناوە زانایانە زمانی جەستەی بەكار هێناوە لە شیعرەكانی و 

 وەكو:

 گوتم : ئایا بە زارى خۆت دەپرس ی حاڵى زارى من؟

 (٢٧1برۆى هێنایە یەک، وەک شکڵى )لا( یەعنی کە بێ زارم)لا

رد واتە ئاماژەیە بۆ نەخێر لەم دێرە شیعر نالى زۆر بە روونى ئاماژە جەستەیى بەکارهێناوە کە دەڵێت برۆى وەک شکلى )لا( لێک       

و و بێ ئەوەى بە قسە وەڵامى بداتەوە تەناا بە برۆ وەڵامى دەداتەوە کەوا لێى ناپرس ى، واتە بە برۆ هێنانە یەکى پێى ڕاگەیاند کە بێزار 

 وەرەسە لێى و وەڵامى ناداتەوە.

 بارى غەمى جان ئەبرووەتى تیر و کەمان کرد

 (٢٨٧دالم)لایەعنی قەدەکەى ئەلفى منە ئیستە کە 

لیرەش ئاماژە بە برۆى یار دەکات کە ئێستا بە شێوەى کەوانە ئامازەیە بۆ ئەوەى برۆى پێشتر ڕێک و ڕاست بوو، بەڵام ئێستا 

چەماوەتەوە و بووە بە شێوەى کەوان لە ئەنجامى خەم و خەفەت واى بەسەر هاتووە، واتە بارى خەمى سەر دڵ و دەروونە وا 

 وەک بڵێى برۆى وەک باڵاى جارانى من وەک ئەلف بوو کە ئێستا چەمیتەوە و بووە بە دال.برۆى کردووە بە کەوان، 

 لە خەو هەڵساوە، یا ئاڵۆزە چاوت؟

 (٣٨٩هەمیشە وایە، یا مەخمورە، ئەمشەو؟)لا

شاعیر زۆر بەجوانى ئاماژە جەستەیى بەکارهێناوە  لەم دێرە شیعرەش، چونکە باس لە ئاڵۆزى چاوى یار دەکات کەوا بەم       

شێوەیە و دەپرسێت هەر خۆى وایە و بەردەوام ئاڵۆزە یان توڕەیت و ئاگر لە چاوانت دەبارێ.پرسیار لە یارەکەى دەکات ئاخۆ 

 ە یان  لە توڕەییان چاوى واى لێااتووە. لەخەو هەڵساوە  چاوى بەم شێوەیەی

 ئیشارەم کردە ئەبرۆى، یەعنی: میحرابت کەچە، فەرموى:

 (٤٧1ئەمە قیبلەى تەمامى عالەمە، جێی جیلوە ئیمامە)لا

شاعیر لەم دێرە شیعرەش ئاماژە جەستەیى بەکارهێناوە بەهۆى برۆى یارەکەیەوە، واتە شاعیر ئیشارەتى بۆ برۆى یار کردووە و       

پێم ڕاگەیاندووە کە برۆکانى لارن، ئەویش وەلامى داوەتەوەو وتوویەتى ڕاستە برۆکانم لارن ،بەڵام قیبلەى ڕاستەقینەى هەموو 

 ەوتنى ئیشارەتدانمە بۆ دڵداران، کە ئیشارەت بۆ یەکێکیان بکەم لە برۆمەوە دەرئەکەوێ.خەڵکى جهاانە. جێى دەرک

 دەرحەقى من زەهر و سرکە فرۆشە بە برۆ 

 (٤٩٣دەرحەقى غەیرى ئەمن غەیرى شەکەر خەندى نییە )لا

گرژە وە سەیرى دەکا. کەچى لەگەڵ لەم دیرە شیعرە ئاماژە بە ڕووخسارى یار دەکات کە بەرانبەر بەو توورەیە و بە ڕووى            

خەڵکى تریشدا لە پێکەنینى  ڕووخۆشانە  زیاتر هیچى ترى نییە. بە ڕووى ئەو سرکە فرۆشە  واتە برۆى  لەیەک داوە. کە ئاماژەیە بە 

 تووڕەبوون.

 ئەو چاوە کە هەڵدێنێ، صەد عەربەدە دەنوێنێ

 (٧٤٢هەر روحە کە بستێنێ، لەم غەمزە دوبارەت چى )لا

لێرەش ئاماژە بە چاوى یار دەکات کە بەچاو هەڵهێنانى کارێک ئەکات بە صەد بەدمەسىى کردنى ئینسانێکى سەرخۆش           

نەکرێ.... هەروەها ئاماژە بەوەش دەکات، کە بە چاو هەڵهێنانى یار تەناا گیانى هەیە کە بەم چاو هەڵهێنانەى گیانى دەرئەچێ. بۆیە 

 چاو هەڵهێنانەکەت ناکات و لەپاى چییە. پێویسىى بە غەمزەى دوبارە پاش

 شەمعی بەزمی من كەوا سوتاوە، زەرد و ئەشك ڕێژ

 (٥٤٢رەنگی مەزاری گرتووە )  قەت نییە فەردێك نەڵێ

مۆمی بەزم ڕازێنەرەوەی من كە چاومە، سوتاوە و زەرد هەڵگەڕاوە و   لەم بەیتە شیعرییە چاوی خۆی بە مۆم چواندووە و دەڵێ   

ڕەنگی   دەنگ بۆ خۆی ئەگری، كەس نییە نەڵێ  دەنگە و بێ  ژێ، كە دڵۆپەی مۆمە تواوەكەیە، ئەوەندە كپ و بێفرمێسك ئەڕێ

نیشتووە، واتە بەهۆى  خەم و خەفەتەوە چاوى وەکو خۆى نەماوە و هەرکەسێک چاوەکانى ببینێ دەزانى خەمى هەیە   گۆڕستانی لێ

 و گەشاوە نییە.

 

  

. بۆیە دەبینین شاعیرەكانیش زۆرجار ئەم ئاماژە  جولەیەكی دەم و لێو واتایەك دەبەخش ێ:  بێگومان هەموو دەم و لێو -３

جەستەییانە بەكاردێنن، بەڵام لەباسكردنی دەم و لێو زۆربەی جار باس لە دەمو لێوی یار دەكەن، كە چەند سەرنج 

لەوانە باس لە   ار هەڵدەگوترێ ڕاكێشە. یاخود لە شیعرە غەزەلیەكان زیاتر بەسەر بەژن و باڵاو جوانی ڕوخساری ی

 . جوانی دەمولێوی یاریش دەكرێ 

 دەم دەم كە دەكا زاری پر ئازاری بە غونچە

 (٨٤بۆ دەعوەتی ماچی لەبە گۆیا دەمی نادا)لا

 لەم دێرە دەڵێت كە یار جارو بار دەمی ئازاردەری خۆی ئەكا بە خونچەی نەپشكوت و قەتی ئەكاتەوە، بەم كردارەی وەڵامی        

دڵدارەكانی ئەداتەوە كە داوای ماچی لێئەكەن و ئەم بە خونچە كردنەی دەمی واتای ئەوەیە كە ماچی دەمی نادا، واتە کە دەمى 

 بۆیەکتر دێنێتەوە ئاماژەیە بۆئەوەى کەوا وەڵام بێت بۆ دڵدار کەوا ماچى دەمى نادات.

 هەروەها لە دێرێكی تر دەڵێت:

 ی وەرەگوڵبە دەم بادى صەباوە پێکەنى یەعن

 (11٣تۆ لە وەصڵم بۆ بەرە، ئەو بۆیە بولبول شین دەکا)لا

کە گوڵ بە دەم باوە پێکەنیوە ئاماژەیە بۆئەوەى یارەکەى بە دەم کەسێکیتر پێکەنیوە و لەگەڵ یەکێکیتر گفت و پەیمانى هەیە، 

 کەسێکیتر پێکەنیوە. بۆیە ئەویش لە داخا کەوتە گریان و شین و خەفەتى زۆرى خواردووە لەوەى خۆشەویسىى بەدەم

 هەروەها لە دێرەكیتریش دەڵێت:

 لێوی تۆ ئاوی بەقا، من خضرم

 (1٢٥فەیض ی تۆ رەحمەت و ، من سەوزە گیا)لا

و دەڵی لێوت وەكو كانی ئاوی حەیاتە، منیش خدری زیندەم و لەم ئاوەم خواردۆتەوە بەمە   لەم دێرە لەگەڵ یارەكەی دەدوێ         

هەرگیز نامرم.هەروەها مهارەبانی تۆ لەگەڵ من بارانی رەحمەتە و منیش سەوزە گیای روواوی ئەم بارانی رەحمەتەم. واتە ئاماژە بە 

ئەم لێوە ئەکەر ماچى بکات هەتا هەتا نامرێت و وەک ئاوى بەقایە و بەهۆى ئەم لێوەى خۆشەویستەکەى لێوى یار دەکات، کە 

 هەرگیز نامرێت.

 

: ئەو شیعرانەى کە زیاتر لە ئەندامیکى جەستەى چەندین شیعری هەیە كە زیاتر لە ئەندامێكی جەستەی تیا بەكارهێناوە -

ە بە هۆیانەوە  زیاتر سەرنجی خوێنەران ڕائەكێشێت واتە بەهۆی ئەم لەوحە كێشاوە ك  بەکارهیناوە و وێنەی زۆر  جوانی پێ

 جوانانەی دروسىى كردووە لە هێما زمانی و نازمانییەكان بەیەكەوە وەكو:

 چاوت لە برۆ یەعنی لە زێر طاقى نەضارەت

 بێ پەردە عەیان دێتە تەکەللوم بە ئیشارەت

 شایستەى شان، لایقى مل طوررەیى تۆیە

 (1٤٤طوررەیى شاهنشەهى یو طەوقى وەزارەت)لانەک 

لەم دێرەش شاعیر ئاماژەى جەستەیى بەکارهێناوە کە باس لە چاوى یار دەکات لەژێر تاقى وەزیرىدا کە برۆیىى، بە      

 ئیشارەت دێتە قسەکردن و دەڵێ زولفت شایانى شان و ملى تۆیە، لەکاتى بڵاویدا شانت داپۆش ێ و لەکاتى لولیشدا لە ملت

بئالێ، نەک نیشانەى شاهەنشایى و ملوانکەى وەزیرى کە لە ئاسىى زولفتدا هیچ بایەخێکیان نییە. واتە چاوى بە ئیشارەت 

 قسەدەکات  بە ئاشکراو بێ پێچ و پەنا لەژێر تاقى برۆی.

 برۆت هەر چین وپەرچەم چین لەسەر چین

 (٣٤٧ئەمەندە چینە، قوربان، پێم بڵێ چین؟ )لا

دێرە شیعرە لە کۆکردنەوەى ئەم چینانە ئاماژە جەستەیى بەکارهێناوە، چونکە هەر چینە و ئاماژەیەکە. واتە  شاعیر لەم       

برۆت شارێکى چین و ، پەرچەمت شارێکى ترى چین ، مادام لاى خۆمان ئەم هەموو شارى چینە هەبێ، ئیتر بۆچى بچین بۆ 

 چین.

 ولف ئەگەر دوكەڵە، دوكەڵ بەری گوڵناری نییەز                                               

 (٤1٣سەروە گەر قامەتی، كەی سەروی رەوان بارەوەرە؟)لا

، كەچی زولفی یار بەری  واتە ئەگەر بڵێن زولفی یار لەبەر ڕەش ى و باریكی تاڵەكانی دوكەڵە، خۆ دوكەڵ بەری گوڵەهەنار ناگرێ    

كە مەمكەكانی یارە بە  بشڵێن سەروە ؟ كەی سەرو باری میوە هەڵئەگرێ گوڵەهەناری هەیە كە ڕوومەتی سوریەتی. خۆ ئەگەر 

 داری باڵایەوەن.                           

 

 

 پەچەیی پەرچەمی یو، پرچی سیا

 (1٢٤هەر دەڵێی مانگە شەوە كوڵمی تیا )لا

داریا ئەلێى مانگە شەوە.یاخود واتە پەرچەم و پرچی ڕەش ى یار كە بونەتە پەچە بەسەر رویەوە، لەگەڵ گوڵمى جوان و ورشە 

 . گوڵمەكەی ئەوەندە جوانە وەكو مانگە شەوە كە لەناو تاریكایی شەوە بەدەر ئەكەوێ 

 سیلاحی پەرچەمی پر خەم ئەگەر تارە ئەگەر مارە

 (٨٨برۆ و غەمزەی كەوان و تیر ئەگەر هەودا و ئەگەر مەودا )لا

چەكی زولی لولی یار كاریگەر و   ێنەیەكی زۆر جوانی كێشاوە كە دەڵێلەم دێرە شیعرییەش چەندین ئەندامی بەكار هێناوەو و 

، برۆی وەك كەوان وئیشارەتی چاوی وەك تیریش ى هەر  و چ لەبەر پێچ و لولی بێ  ترسێنەرە، چ ئەگەر لەبەر ڕەش ى و تاریكی بێ

 (88: 1383یا لەبەر تیژی.)عبدالكریم مدرس:   كاریگەرن چ لەبەر باریكی بێ

 تۆماری شكستەو، سەری کوڵمت وررەت وەكو گ

 بۆ نوری سەوادم بووەتە شەمعی موتاڵا

 ئەو چاوە غەزالە فەتەراتی سەر و ماڵە

 (11٧ئەو نەركسە كاڵە نە منی هێشت ونە كاڵا)لا

. سەری کوڵمیشت  دەرناچێ  واتە زولفی ڕەش ى پێچ پێچت تۆماری نامەی بە خەتی شكستە نوسراوە، كە هەموو كەس سەری لێ       

ەك مۆمی داگیرساو وایە من لەبەر ئەو مۆمەدا بەرچاوی خۆم ڕۆشن ئەكەمەوە و تۆماری زولفت ئەكەمەوە و ئەیخوێنمەوە و لە و 

جوانی پر مەعنایەكەی ئەگەم. هەروەها چاوی یار لەو رووەوە كە لە گەورەییدا وەك چاوی ئاسك وایە، هۆی لەناو چونی سەر و 

ەستیدا وەك نێرگس ى كاڵ وایە، خۆم و هەرچیم هەیە هەمووی لەناو برد.)عبدالكریم مدرس، ماڵی دڵدارە. لەو ڕووەشەوە كە لە م

1383 ،117) 

 

 

 ئاماژە جەستەییەکان بەهۆى دەنگەکانەوە لە شیعرى نالى: -

و  كردەی گەیاندن بە شێوەی نا گوتەیی تەناا بەهۆی ئەندامانی جەستەوە نییە ،بەڵكو بەهۆی جل و بەرگ وشێوەی دانیشتن      

ڕۆیشتن و بەرز و نزمی دەنگەكانیشەوە دەبێت، چونكە گۆڕینى هێز و ئاوازەش دەبێتە هۆی گۆڕانی واتا یاخود دەنگەكانی وەكو 

گریان و پێكەنین و خەندە و بزە كردن ...كە هەریەكەو واتای تایبەتی هەیە نالی لەمانەش زۆر بە لێزانی ئەسپى خۆی تاوداوە و لە 

 ەركەوتوو بووە وەكو ئەم نمونانەی خوارەوە:بەكارهێنانی ئەمانەش س

 دی:  سوروشكم ئاب و دانەی نارە، كێ

 (٤٤٨ەرزه تەرزە؟!)لاگبەم   بە گەرمی داوەرێ 

لێرە باس لە فرمێسكی دەكات كە نیشانەی خەم و ناخۆش ى وگریانە دەڵێت: فرمێسكم خۆی ئاوە، بەڵام كە دێتە خوار هەر         

  دڵۆپێكی ئەوەندە گەرمە دەڵێى ئاگرە،  یاخود سور و خوێنینە وەك دەنگە هەنار. پاشان ئەمەیی و ئەبێتە تەرزە. زۆر سەیرە كێ

و هەم ئاگر!   و هەم سور! هەم ئاو بێ  دیویەتی شتێك لەیەك كات هەم سپى بێ  ؟ كێ ە گەرمی ببارێ بینیویەتی تەرزە بەم جۆرە ب

 و بەستبێىى!  و بڕوا هەم مەییبێ  و هەم سارد! هەم شل بێ  هەم گەرم بێ

 گریان هەمو رەشاوە لەبەر ئاهی دود رەنگ

 (٤٤٦موژگان بووە بە خامەوو، دیدەبە مەحبەرە)لا

ڵی هەناسەی خەڵكی مەینەتی)مەبەست لە دوا ڕۆژە(، ئاسمان و زەوی گرتۆتەوە و بەهۆی ئەوەوە خەڵكیش ،كە واتە دوكە       

بە شوشەی   بە قەڵەم و چاویش ئەبێ  بە مەرەكەب و، برژانگیش ئەبێ  ئەگرین ڕەشاو لەچاویان دێتە خوار، بۆ یە فرمێسك ئەبێ

 مەرەكەب.

 دەنگی فوغان و جۆش و خرۆش ی جەمیعی خەڵق

 (٤٣٨هەمو كەرە)لا  گوێ   ، كە لەوێ  لێرە دەیبییێ  گوێ 

ژی قیامەت ئەكات كە ڕۆژێكی ئەوەندە سەختە، هەركەس ێ       
َ
تیا گرفتاری دەردی خۆیەتی و كەس لەبەر   لێرەش هەر باس لە رۆ

 . ان و هاواریان ئەبیسترێ مەینەتی خۆی ئاگای لەكەس نەماوە و گوێی لە هاوار و فوغانی كەس ى تر نییە، كەچی لێرەوە دەنگی گری

 من گریە، ئەتۆ خەندە بەیەكدی دەفرۆشین

 (11٥من لەعلی بەدەخشان و ، ئەتۆ لوئلوئی لالا)لا

ئەفرۆش ى گاڵتەت بە ڕازی   و تۆش لە جیاتی  پێكەنینم پێ  من گریان بە تۆ ئەفرۆشم و فرمێسكی خوێنینى خۆمت ئەدەمێ        

 (115، 1383یزی دانە سپیەكانتم پیشان ئەدەی.)ملا عبدالكریم مدرس، و مرواری و ڕ   خۆشەویستیەكەی من دێ

 تیژاوی سوروشكم وەكو ئیكسیری سوهەیلە

 (٤٧٩روخسارەیی زەردم وەكو ئەوراقی خەزانە)لا 

فرمێسكی سوێر و تیژم وەكو تیزاب ئەڵێى ئێكسیری ئەستێرەی سوهەیلە. واتە ئەو فرمێسكانەم وەكو مانگی سوهەیل، كە          

نیشانەی پایزە گەڵا و گوڵ دەست دەكەن بە وەرین.روخساری زەرد هەڵگەڕاویشم ئەڵێى گەڵاداری پایزانە، چۆن ئەستێرەی 

گەرد دەربخا، فرمێسكی وەك تیزابیشم ڕوی وەك   و زەردی ئەكا وەك ئێكسیر زێری بێبە ئیكسیر  سوهەیل بۆ گەڵای دار ئەبێ

. واتە فرمێسك نیشانەی گریان و ناخۆش ى و دڵتوندی  دەردەخات، هەروەها باس لە ڕەنگ  ژەنگاوی سورم زەرد هەڵئەگەڕێنێ

 و خەفەت. تاقەتی و خەم  زەردی خۆی دەكات ئەمەش بە هەمان شێوە نیشانەیە بۆ نەخۆش ى و بێ

 

 :ئەنجامەكان

 زمانى جەستە یاریدەدەرى  زمانی ئاخاوتنە بۆ بەهێزكردنی پەیوەندی كۆمەڵایەتی. .1

زمانی جەستە لەگەڵ قسەكردندا تەواوكەرە هەروەها دەتوانێن بە تەنیاش واتادار بێت وپەیامی تایبەتی هەبێت،  .2

ئاگایانە لە چوارچێوەی جولەی جەستە   جار بە بێ  تەنانەت لە كاتی قسەكردندا ڕەهەندە واتاییەكانی پەیامێك هەندێ

و جولەی سەر و چاو و برۆ و دەستەكان و حالاتی ڕوخسار و ماوەی نێوان كەسەكان و ڕەفتارە نا زمانییەكانی تر 

دەگوازرێتەوە. لەبەر ئەم هۆیەیە خوێندنەوەی قسەی كەسێك لەكاتی پەیوەندیكردن بە كەسانیتر بە بەردەوامی 

 ارە نازمانییەكانی ،كە هەموو حالەتە فیزیكییەكانی لەكاتی قسەكردندا هەیە، لەگەڵیەتی.لەگەڵ ڕەفت

زمانى جەستە دەورێكی باڵای هەیە لە زمانی نوسین بە تایبەتی شیعر، كە سەرنجی شاعیرانی بۆلای خۆی ڕاكێشاوە،  .3

ی شاعیر بگەین بە تایبەتی ، لە ڕێگەی زمانی جەستەوە دەتوانین لە ناخ چونكە ڕاست و دروسىى لە خۆ دەگرێ 

 دەورێكی باڵای هەیە لە شیعرە غەزەلیەكان.

ی نالیش ئاماژە جەستەییەکان دەورێكی باڵای هەیە، چونكە  بە تایبەتی لە شیعرە غەزەلییەكانیدا هەست بە لا  .4

 ڕەنگدانەوەی ئاماژە جەستەییەکان دەكەین.

ستە لە شیعری نالیش بە شێوەیەكی بەرچاو دەبینرێت، لە ەكارهێنانی چاو چونكە پێگەیەكی باڵای هەیە لە زمانی جەب .5

بەكارهێنانەكانیشدا تەناا وەكو ئەندامی جەستە بەكار نەهاتووە ،بەڵكو وەكو شوێن و دەریا و مۆم و بۆ چەندین 

 مەبەسىى تریش بەكار هاتووە، بەهۆى چاو و برۆوە چەندین ئاماژە نیشان دەدەرێت.

ەكەوێت كە توانیویەتی لەپاڵ زمانی ئاخاوتن لە یەك دێر زیاتر لە ئەندامێك بەكار لێااتوویی شاعیر لەوەش بەدەر د .6

 بێنێت و وێنەیەكی زۆر جوان و پر ماناش دروست بكات، كە ئەمە شارەزایی و توانای شاعیرمان بۆ دەردەخات.

كەنین و گریان و لەپاڵ بەكارهێنانی ئامازە جەستەییەکان دیاردەكانیتریش کە پەیوەستن بە بونى دەنگ وەك پێ .7

خەندە... باس دەكات، كە ئەمانەش هەریەكەیان خاوەن واتای تایبەتن و بە بەكار هێنانیان چەندین واتا لەخۆ 

 دەگرێت.

 : پوختە   

مرۆڤ دەتوانێت برێكی زۆری زانیاریەكانی لە ڕێگەی پەیوەندیكردنی نا زمانی بگوازێتەوە، كە لە ڕێگەی ئاماژەكانەوەدەتوانێت      

ئەنجامی بدات، واتە لە ڕێگەی زمانی جەستە و گۆڕینى ئاوازی وشە و ئەو دەنگانەی مەبەستێك بە دەستەوە دەدەن 

ئاگایانە ئەنجام دەدرێن   بە شێكە لە زمانەوانی دەروونی و ئەم دەربڕینانەش هەندێكیان بێوەك)پێكەنین، گریان..(. زمانی جەستە 

و هەندێكیشیان بە مەبەستن. لە زمانی جەستە پەیامەكان ڕاستگۆیانەتر دەخرێنە ڕوو وەك لە زمانی ئاخاوتن.زمانی جەستە 

كە لە شیعرە غەزەلیەكان ئەم ئاماژانە ژمارەیەكی بەرچاو دەورێكی باڵای لە زمانی نوسینیش هەیە بەتایبەتی لە زمانی شیعری ، 

دەبینرێن و شاعیران پەنای بۆ دەبەن بۆ ڕازاندنەوەی شیعرەكانیان و زیاتر سەرنجراكێشانی خوێنەرانە. نالیش لەم بوارەدا پەنای 

مداوە ئاماژە جەستەییەكان لەلای بۆ زمانی جەستە بردووەو بە لێااتوویی ئەسپى خۆی تاوداوە. هەر بۆیەش لەم توێژینەوەیە هەوڵ

 شاعیر دەربخەم و مەبەستەكان ڕوونبكەمەوە.

ناونیشانی توێژینەوەكە: بریتییە لە )ئاماژە جەستەییەكان لە شیعرەكانی نالیدا( و هەوڵمداوەزمانی جەستە لە شیعرەكانی نالیدا 

 بەرجەستە بكەم.

 ە شیعرەكانی شاعیر وەرگیراون و شیكردنەوەیان بۆ ئەنجامدراوە.ڕێبازە لێكۆڵینەوەكە )وەسفی شیكارییە( و نموونەكانیش ل

توێژینەوەكە لە دووبەش پێكدێت: لە بەش ى یەكەم كردەی گەیاندن و ڕەگەزەكانی كردەی گەیاندن ، و جۆرەكانی پەیوەندیكردن و 

ماژە جەستەییەكان لای نالی پاشان زمانی شیعری ئینجا زمانی جەستە لە شیعر خراوەتە روو، لە بەش ى دووەمیش: باسم لە ئا

كردووە سەرەتا ئەوانەی یەك ئاماژە بە یەك ئەندام دەكەن پاشان ئەو دێرانەی زیاترلە ئەندامێك بەكاردێنێت ئینجا ئەوانەی 

بەهۆی دەنگەكانی وەكو )پێكەنین و خەندە و گریان..(واتاكانیان ڕوونكراتەوە. لەكۆتایش ئەنجامەكان و لیسىى سەرچاوە خراوەتە 

 وو.ر 

Abstract: 

Human beings can interact through speaking beyond that can interact  through other devices just like body 

language or intonation just like (laughing and crying……)  So, body language is a part from a psycho language 

some of them are intentionally made and some are unintentionally. In body language the messages are much 

more authentic comparing to speaking. Body language has a significant role in writing poems, also in seductive 

poems. Poets try to use this type of language to attract the readers’ attention. In addition to that  Nali also has 

used the body. For this reason in the study I have tried to analyse the usage of gestures by poets. The title of the 

research is (gestures in the poems of Nali). I have tried to analyse the body language in his poems. The 

methodology is (descriptive analysis) and the samples are taken from his poems and analysed. The research 

consists of two sections: 

The first sections is the process of sending and the devices of sending, types of connection that the language of 

poem and body language in poem are analysed. In the second section Ihave explained those gestures that used by 

Nali. Many terms has been used such as sounds of langhing, smilling and crying, then the meanings are analysed. 

At the end results and list of resources are presented. 

 

 

 


